     9 класс өчен туган телдән   белем бирү минимумы
1. Сүз ясалышы юлларын һәм ясалыш буенча төрләрен тел гыйлеменең сүз ясалышы бүлеге өйрәнә. Ясалышы ягыннан сүзләр: тамыр, кушма, парлы, ясалма, тезмә һәм кыскартылма була.
2. Сүз төркемнәрен һәм аларның үзенчәлекләрен өйрәнә торган фән  морфология дип атала. Морфологиядә  сүзләр 3 төркемгә бүленә:мөстәкыйль мәгънәле сүз төркемнәре, сүзләрне һәм җөмләләрне үзара бәйләүче сүз төркемнәре, модаль мәгънә белдерүче сүз төркемнәре. 

· Мөстәкыйль мәгънәле сүз төркемнәренә – исем, сыйфат, фигыль, сан, алмашлык, рәвеш, хәбәрлек сүзләр, аваз ияртемнәре керә. Алар җөмлә кисәге була ала. 
· Бәйләүче сүз төркемнәренә  – бәйлекләр һәм теркәгечләр керә. Алар җөмлә кисәге була алмый.
·  Модаль мәгънә белдерүче сүзләр – кисәкчәләр һәм ымлыклар.
3. Татар телендә кушымчалар өч төргә бүленә: сүз ясагыч кушымчалар –бер сүздән үзгә мәгънәле икенче сүз ясыйлар. Төрләндергеч кушымчалар:бер –берсенә бәйләү өчен, сүзләрне  төрләндерәләр.
4. Модальлек һәм бәйләгеч кушымчалар –сүзнең мәгънәсен, дәрәҗәсен төрен үзгәртәләр.

5. Синтаксис  -  сөйләм төзелешен өйрәнә. Сөйләм сүзләр һәм  җөмләләрдән тора. Җөмлә – сөйләмнең төп берәмлеге. Ул нәрсә дә булса хәбәр итә.
6. Сөйләмдә сүзләр тезүле һәм ияртүле бәйләнештә була. Тезүле бәйләнеш булганда, сүзләр, бер –берсенә буйсынмыйлар,тезүле бәйләнеш тезү һәм каршы кую интонациясе һәм каршы кую интонациясе һәм теркәгечләр ярдәмендә белдерелә. Тезүле  бәйләнеш үзе генә сөйләм барлыкка китерә алмый.
Ияртүле бәйләнеш булганда,сүзләрнең берсе икенчесенә буйсынып, аны ачыклап килә: берсе –ияртүче, икенчесе иярүче  була. Ияртүле бәйләнешкә кергән сүзләр 3 төрле мөнәсәбәттә була: ачыклаулы мөнәсәбәт булганда, бер сүз икенчесен ачыклап килә. Сүзтезмә барлыкка килә. Хәбәрлекле мөнәсәбәт булганда, бер сүз икенче сүз турында хәбәр итә, җөмлә барлыкка килә. Аныклаулы мөнәсәбәт булганда, бер сүз икенчесенә өстәмә төгәллек биреп килә, бу очракта аныклагыч барлыкка килә.
7. Сүзләрнең туры тәртибе ул -  ия хәбәрдән алда килү. Сүзләрнең кире тәртибе (инверсия)- сөйләм телендә, шигъри сөйләмдә, тойгылы сөйләмдә төрле сәбәпләр нәтиҗәсендә сүзләрнең гадәти урыннарыннан күчүе.

